
Пестицидтер – мәдени өсімдіктерді зиянкестерден, паразиттерден, арамшөптерден, аурулардан 

және микроорганизмдерден қорғау үшін қолданатын барлық химиялық қосылыстар. Пестицидтер 

негізінен ауыл шаруашылығында қолданылады. Микроорганизмдердің пестицидтерді деструкциялау 

ұзақтығы химиялық заттың құрамына, микроорганизмдердің түрлеріне, топырақтың қасиеттеріне 

(температура, аэрация және т.б.) байланысты бірнеше күннен бірнеше айға дейін, кейде ондаған 

жылдарға дейін өзгеруі мүмкін. Пестицидтерді деструкциялауда монокультураларға қарағанда 

микроорганизмдердің консорциумдары тиімді болып келеді.  

  Зерттеу жұмысының мақсаты: пестицидтермен ластанған топырақтарды биоремидиациялауда 

микроорганизмдер консорциумын құрастыру үшін штамдардың биосәйкестігін зерттеу.  

 Зерттеу жұмысының барысында, қолданбалы микробиология зертханасының коллекциялық 

штамдары (Pseudomonas plecoglossicida К2+Pseudomonas koreensis АК1, Solibacillus isronensis 

КС1+Pseudomonas sp. КС2, Pseudomonas plecoglossicida К2+Bacillus aryabhattai К3, Pseudomonas 

koreensis АК1+Rhodotorula Б5, Pseudomonas plecoglossicida К2+ Rhodotorula Б5) алынды. 

Биосәйкестікті анықтау Глушанова әдісіне негізделді. Келесі зерттеу барысында Bacillus paramycoides 

CA1, Solibacillus isronensis KC2, Bacillus amyloliquefaciens Б2, Bacillus pumilus Б1, Bacillus megaterium 

AC1, Rhodotorula sp. Б5, Alkanindiges illinoisensis БР7, Bacillus thuringiensis СА2 микроорганизмдер 

штамдарының биосурфактант өндіру белсенділігі зерттелді және эмульсификация индексі есептелді 

(E24%).   

Зерттеу нәтижелері бойынша, Pseudomonas sp. КС2+Bacillus aryabhattai К3 штамдары, 

Pseudomonas koreensis АК1+Pseudomonas sp. КС2  штамдар арасында биосәйкестік анықталды. 

Сонымен қатар, жоғары биосурфактант өндіру белсенділігін Bacillus paramycoides CA1 - 4,761%, 

Solibacillus isronensis КС1 - 3,326%, Bacillus amyloliquefaciens Б2 - 3,279%  штамдары көрсетті. Ал, 

Bacillus pumilus Б1 штамының эмульсификация индексі төмен көрсеткішке ие болды (1,538%). 

Қорыта келгенде, перспективті деструктор штамдардың ферментативтік жүйесінің ерекшелігіне 

байланысты және биосурфактант өндіруге қабілетті, биосәйкес штамдар негізіндегі 

микроорганизмдердің консорциумдары пестицидтермен ластанған топырақты биодеструкциялауда 

тиімді қолдануға ұсынуға болады. 

 

Ғылыми жетекші: б.ғ.к., доцент Абдиева Г.Ж. 

